
Nafarroako Gorteetako kide den eta Navarra Suma talde parlamentarioari atxikita dagoen Miguel Bujanda Cirauqui jaunak, Legebiltzarreko Erregelamenduan xedatuaren babesean, honako interpelazio hau aurkezten du: 
Interpelazioa, nekazaritza eta abeltzaintza Europarako sektore estrategiko gisa kokatzeko politika orokorrari buruzkoa. 
Kokatze horrek funtsezko lehenbiziko eragin bat izanen luke: gure landa-eremuen mantentzearen landa-egitura soziala eta horien erakargarritasuna indartzea. Landa-eremuetan, zazpi lanpostu mantentzen dira familia-ustiategi bakoitzeko. Sektore hori estrategikotzat jotzearen beste ondorio garrantzitsu bat da ondorio positiboak izanen lituzkeela lurrari, biodibertsitateari eta klima-aldaketari dagokienez. 
Lehen sektoreko jarduerak oso errotuta daude Europako gizarte- eta ekonomia-sarean, eta ia landa-eremu guztietan daude, halako moduan non ekoizpen-sistemen aniztasun zabala eskaintzen baitute tokiko testuinguruen eta testuinguru geografikoen arabera. Lehen sektoreak ekarpen nabarmena egiten dio Europako ekonomiari, ia 400.000 milioi euro urtean, 10 milioi pertsonentzako lanpostu zuzenak sortzen ditu eta 70 milioi pertsonaren lana zeharka babesten du, batez ere landa-eremuetan. 
Europan, elikagaien industria da manufaktura-industriaren jarduera nagusia, bere balioa 1.121.000 milioi eurotik gorako negozio-zifrekikoa da, eta manufaktura-industriaren % 14,3 ordezkatzen du. Guztira, 294.000 enpresa dira, lana 4,62 milioi pertsonari ematen diotenak, enpresa txiki eta ertainek elikagaien sektorearen negozio-zifren % 39,4 egiten dute, bai eta sortzen dituen lanpostuen % 57,7 ere. 
50 langile baino gutxiagoko ETEak dira enpresa horien % 95,8 50, eta % 80,7k 10 langile baino gutxiago dituzte. Oro har, 10 enpresatik 9 familia-enpresak dira. 50 langile baino gutxiagoko ETEak dira enpresa horien % 95,8 50, eta % 80,7k 10 langile baino gutxiago dituzte. Oro har, 10 enpresatik 9 ETEak dira. 
Nekazaritza eta abeltzaintzako ekoizpenak eta elikagaien ekoizpenak dira, orobat, landa-eremuek EBren balantzari egindako ekarpen handiena. Oro har, Europar Batasuna autosufizientea da animalia-jatorriko produktuei dagokienez, eta merkatu globaletan saltzen du (19.500 milioi euro). Txerri-haragiaren, esnekien, hegazti-haragiaren eta arrautzen esportatzaile garbia da. Nazioarteko ingurune konplexuago batean, ezinbestez mantendu behar da abeltzaintza-sektore dinamiko bat, Europako landa-eremuei ez ezik, Europa osoari ere mesede egiten baitio, nekazaritza-sektoretik harago. 
Ezin dugu gauza bera esan landare-jatorriko elikagaien autosufizientziari buruz, eta gaur egun ezinbestekoa dugu hirugarren herrialdeetako elikagaiekiko mendekotasunik eza. 
Erronka horiek guztiek osagai juridiko bat dute, eta Merkataritzari eta Aduanako Tarifei buruzko Akordio Nagusian erregulazio-hutsuneak daude oraindik ere; hori dela-eta, ezinezkoa da ispilu-klausulak aplikatzea, Europako nekazariek eta abeltzainek ekoitzitako produktuen berme berberak izan ditzaten inportatutako elikagaiek. 
Hortaz, premiazkoa da sektore estrategiko gisa kokatzea ez soilik maila intelektualean, ezpada NPBren arudian ere. 

